
АҚТӨБЕНІҢ ӨНЕРІ –
 ЕЛОРДА ТӨРІНДЕ!

Облыс әкімі Асхат Шахаровтың 
Астана қаласында өтіп жатқан 
Aqtobe Creative Days креативті 
көрме-жәрмеңкесі туралы жазбасы:

 Бүгін Астанада Aqtobe Creative 
Days көрме-жәрмеңкесінің 
ашылуына қатыстым.

Көрмеде 100-ден астам жерлесіміз 

30-ға жуық бағыт бойынша өз 
өнімдері мен шығармашылық 
жобаларын таныстырды.

Ұлттық қолөнер, сән, музыка, театр, 
әдебиет пен IT саласындағы тың 
бастамалар – Ақтөбенің бай мұрасы 
мен заманауи мүмкіндіктерінің айқын 
көрінісі.

Атадан қалған асыл өнерді 
жаңғыртып, ұлттық құндылықтарды 
жаңа бағыттармен ұштастырып 
жүрген жерлестеріміздің еңбегі 
ерекше құрметке лайық.

Мемлекет басшысы Қасым-
Жомарт Кемелұлы креативті 
индустрия - уақыт талабы, оны 
дамытуымыз аса қажет екенін 
бірнеше мәрте атап өтті. Өйткені, 
бұл – экономиканы әртараптандыру, 
жаңа жұмыс орындарын ашу 
және өңірдің туристік-мәдени 
әлеуетін арттырудың маңызды 
тетігі. Сондықтан Ақтөбеде де 
шығармашылық индустрияны 
дамытуға, талантты азаматтарды 
қолдауға, жергілікті брендтердің 
өрісін кеңейтуге және өңіріміздің 
шығармашылық әлеуетін жаңа 
деңгейге көтеруге әрдайым 
басымдық береміз.

Ақтөбелік креаторлардың еңбегіне 
қолдау білдіріп, шараға қатысқан 
Мәдениет және ақпарат министрі 
Арман Оразбайұлына алғысымды 
білдіремін.

Астана қаласының тұрғындары 
мен қонақтарын ертең де жалғасатын 
көрме-жәрмеңкені тамашалауға 
шақырамын!

Өнеріміз өркендеп, өңіріміздің 
шығармашылық әлеуеті арта берсін!

«АУЫЛ АМАНАТЫ»:
 НАҚТЫ НӘТИЖЕ ТАЛАП ЕТІЛДІ

Аудан әкімі А.Жақсылықовтың төрағалығымен аппарат мәжілісі өтіп, күн тәртібінде «Ауыл аманаты» бағдарламасы 
аясында атқарылып жатқан жұмыстардың барысы қаралды.

Мәжілісте бағдарламаға қатысушыларды қолдау, жеңілдетілген несие беру, ауыл тұрғындарының кәсіпкерлік 
бастамаларын дамыту және жобалардың іске асырылу барысы талқыланды.

Аудан әкімі ауылдық округ әкімдерінің «Ауыл аманаты» бағдарламасы бойынша атқарып жатқан жұмыстарына 
тоқталып, бірқатар округтерде жұмыстардың баяу жүргізіліп отырғанын атап өтті.

Осыған байланысты округ әкімдеріне қатаң ескерту жасалып, берілген тапсырмаларды белгіленген мерзімде орындау 
талап етілді. Аудан әкімі әрбір округ бойынша нақты нәтижеге қол жеткізу, жобалардың іске асырылуын жеделдету және 
тұрғындармен жұмысты күшейту қажеттігін атап өтті.

Сонымен қатар, округ әкімдеріне бағдарлама аясындағы жобаларды жеке бақылауға алып, олардың сапалы әрі 
уақытылы жүзеге асырылуын қамтамасыз ету тапсырылды.

«Ауыл аманаты» бағдарламасының негізгі мақсаты — ауыл тұрғындарының кәсіпкерлік бастамаларын қолдау, жаңа 
жұмыс орындарын ашу, халықтың табысын арттыру және ауылдық елді мекендердің әлеуметтік-экономикалық әлеуетін 
көтеру.

Бағдарлама аясындағы жұмыстар аудан әкімінің тұрақты бақылауында.

Темір ақпарат

НАН – ДАСТАРҚАННЫҢ БЕРЕКЕСІ, ТІРШІЛІКТІҢ НӘРІ, ЕҢБЕКТІҢ ЖЕМІСІ. АДАМЗАТ ҮШІН 
ҚАСИЕТТІ САНАЛАТЫН НАННЫҢ ҚАДІРІ ҚАШАНДА БИІК. ОНЫҢ ӘР ҮЗІМІНДЕ ДИҚАННЫҢ 
МАҢДАЙ ТЕРІ, ДИІРМЕНШІНІҢ ЕҢБЕГІ МЕН НАУБАЙШЫНЫҢ ШЕБЕРЛІГІ ЖАТЫР. 
СОНДЫҚТАН НАНДЫ ҚАДІРЛЕУ – АДАЛ ЕҢБЕККЕ ҚҰРМЕТ КӨРСЕТУ, ЫРЫС ПЕН БЕРЕКЕНІ 
БАҒАЛАУ БОЛЫП ТАБЫЛАДЫ. 

16 ҚАЗАН – ДҮНИЕЖҮЗІЛІК НАН КҮНІ. БҰЛ КҮН – НАННЫҢ АДАМ ӨМІРІНДЕГІ МАҢЫЗЫН 
ҰҒЫНДЫРЫП ҚАНА ҚОЙМАЙ, ОНЫ ӨНДІРУГЕ ҮЛЕС ҚОСЫП ЖҮРГЕН ЕҢБЕК АДАМДАРЫНЫҢ 
ЕҢБЕГІН БАҒАЛАУҒА, АС АТАСЫН ЫСЫРАП ЕТПЕУГЕ ҮНДЕЙТІН ЕРЕКШЕ КҮН.

НАН – БЕРЕКЕНІҢ БАСТАУЫ, ТІРШІЛІКТІҢ ТІРЕГІ ӘРІ АДАЛ ЕҢБЕКТІҢ ЖЕМІСІ. КҮНДЕЛІКТІ 
ДАСТАРҚАНЫМЫЗДАН ҮЗІЛМЕЙТІН БІР БӨЛКЕ НАННЫҢ АРТЫНДА ҚАНШАМА АДАМНЫҢ 
ТЫНЫМСЫЗ ТІРЛІГІ МЕН ЖАУАПКЕРШІЛІГІ ЖАТЫР. ОСЫ АТАУЛЫ КҮНГЕ ОРАЙ НАН 
ӨНДІРІСІНІҢ ҚЫР-СЫРЫ МЕН НАУБАЙШЫЛАРДЫҢ ЕҢБЕГІ ТУРАЛЫ СӨЗ ҚОЗҒАУДЫ ЖӨН 
КӨРДІК.

ОСЫНДАЙ ЖАУАПТЫ ІСТІ ҚОЛҒА АЛЫП, ЖЫЛДАР БОЙЫ НАН ӨНДІРІСІМЕН АЙНАЛЫСЫП 
КЕЛЕ ЖАТЫРҒАН «АР АМИР» ДӘСТҮРЛІ НАУБАЙХАНАСЫ ДА АУДАН ТҰРҒЫНДАРЫН 
КҮНДЕЛІКТІ НАН ӨНІМДЕРІМЕН ҚАМТАМАСЫЗ ЕТІП ОТЫР. НАУБАЙХАНАНЫҢ ТЫНЫС-
ТІРШІЛІГІ, ӨНДІРІС БАРЫСЫ, САПАҒА ҚОЙЫЛАТЫН ТАЛАПТАР МЕН АЛДАҒЫ ЖОСПАРЛАР 
ЖӨНІНДЕ БЕЛГІЛІ КӘСІПКЕР, «АР АМИР»  САУДА ЖЕЛІСІНІҢ БАСШЫСЫ МҰСТАФИН 
АЛТЫНБЕК МАХМУДҰЛЫМЕН СҰХБАТТАСҚАН ЕДІК. 

НАННЫҢ ҚАДІРІ-
ЕҢБЕКТІҢ БАҒАСЫ

– Алтынбек Махмудұлы, алдымен наубайхананың тарихына тоқталсақ. Нан өнімдерін өндіру кәсібін қолға 
алуға не себеп болды? «Ар Амир» дәстүрлі наубайханасы қашан құрылды және осы уақыт аралығында қандай 
даму кезеңдерінен өтті? 

– Нан өндірісі – күн сайын халыққа қажет өнімді дайындаумен қатар, үлкен жауапкершілікті арқалайтын кәсіп. Өйткені 
нан – сән-салтанат үшін ғана алынатын тағам емес, әр отбасының күнделікті тұтынатын негізгі азығы. Қандай кезеңде 
де адамдардың нанға деген сұранысы үзілмейді. Осы тұрғыдан алғанда, бұл саланың қоғамдағы орны ерекше деп 
есептеймін.

«Ар Амир» наубайханасы он жылдан астам уақыттан бері осы бағытта жұмыс істеп келеді. Осы аралықта кәсіптің 
қыр-сырын меңгеріп, өндірісті біртіндеп қалыптастыруға, тұтынушылардың сұранысын зерделеуге және өнім түрлерін 
көбейтуге көңіл бөлдік. Кәсіптің алғашқы кезеңінен бастап бүгінгі деңгейіне дейін жету үшін үздіксіз еңбек пен ізденіс 
қажет болды. Себебі кез келген істің қалыптасуы бір күннің нәтижесі емес. Оның артында уақытпен бірге жинақталатын 
тәжірибе, кездесетін қиындықтарды еңсеру және алға қойған мақсаттан айнымау бар.

Бүгінде наубайханамызда дәстүрлі нан түрлерімен бірге түрлі нан-тоқаш өнімдері де дайындалады. Өндірістің 
ауқымын кеңейтуге мүмкіндік беретін басты негіз – тұтынушылардың сенімі мен өнімге деген сұраныс. Алдағы уақытта 
осы сенімді ақтап, кәсібімізді одан әрі дамытуға ниеттіміз. Біздің мақсатымыз – тек бүгінгі қажеттілікті өтеу емес, ертеңгі 
күнге де берік негіз қалыптастыру. 

– Нанның дастарханға жетуі сырт көзге қарапайым үдеріс болып көрінуі мүмкін. Алайда оның артында 
бірнеше кезеңнен тұратын жұмыс бар. Шикізатты таңдаудан бастап, дайын өнімді тұтынушыға жеткізуге 
дейінгі өндіріс барысы қалай ұйымдастырылады?

– Нанның сапасы ең алдымен пайдаланылатын шикізаттан басталады. Қандай ұн қолданылды, ашытқының сапасы 
қандай, қамыр қалай дайындалды – мұның бәрі соңғы өнімнің дәміне, құрылымына және сыртқы көрінісіне әсер етеді. 
Сондықтан біз жергілікті жерде өндірілген жоғары сұрыпты ұнды пайдалануға мән береміз. Сонымен қатар табиғи 
ашытқы қолданылады. 

 	 Өндіріс барысында алдымен қажетті шикізат дайындалып, қамыр иленеді. Одан кейін қамырдың бабына 
келуіне уақыт беріледі. Бұл кезеңде ұқыптылық танытып, технологиялық тәртіпті сақтау қажет. Қамыр тиісті деңгейге 
жеткен соң, оған пішін беріліп, пешке салынады. Піскен өнімнің сапасы тек сыртқы түсімен өлшенбейді. Оның 
жұмсақтығы, дәмі, иісі және тұтынушыға ұсынылған кездегі балғындығы да маңызды.

Пештен шыққан нанды дүкендерге жеткізу жұмысы да алдын ала жоспарланады. Себебі, өнімнің дәмді болғаны 
жеткіліксіз, ол тұтынушыға уақытында жетуі керек. Осы кезеңдердің барлығы бір-бірімен тығыз байланысты. Бір 
жұмыстың кешеуілдеуі келесі үдерістерге әсер етуі мүмкін. Сондықтан өндірісте әр кезеңнің өз тәртібі мен жауапкершілігі 
бар.

Біз үшін басты міндет – күн сайын сапалы өнім дайындап, оны халыққа уақытылы ұсыну. Тұтынушы дүкеннен алған 
нанының дәміне көңілі толып, келесі жолы да сеніммен сатып алса, бұл – атқарылған еңбектің нәтижесі. 

(жалғасы 2- бетте)

ТҰРҒЫНДАРДЫ 
ҚАБЫЛДАУ ЖҮРГІЗІЛДІ

Аудан әкімі    А. Жақсылықов 
тұрғындарды жеке мәселелері 
бойынша қабылдап, 
олардың ұсыныстары 
мен өтініштерін тыңдады. 
Қабылдау барысында тұрғындар 
әлеуметтік көмек көрсету, 
тұрғын үймен қамтамасыз 
ету, жұмысқа орналасу және 
басқа да өзекті мәселелер 
бойынша өтініштерін жеткізді. 
Көтерілген әрбір мәселе аудан 
әкімінің назарында болып, тиісті 
түсініктемелер берілді. Қосымша 
зерделеуді қажет ететін өтініштер 
бойынша жауапты бөлімдер мен 
мекеме басшыларына нақты 
тапсырмалар беріліп, олардың 
орындалуы бақылауға алынды. 
Тұрғындармен ашық әрі тұрақты 
байланыс орнатып, олардың 
мәселелерін шешуге ықпал ету – 
жергілікті атқарушы органдардың 
басты міндеттерінің бірі. 
Халықпен кері байланысты нығайту 
және азаматтардың өтініштерін 
қарау бағытындағы жұмыстар 
алдағы уақытта да жүйелі түрде 
жалғасын табады.

Өз тілшіміз.

«Таза Қазақстан» республикалық 
экологиялық бастамасы аясында 
Халықты әлеуметтік қорғау 
саласындағы реттеу және бақылау 
комитетінің Ақтөбе облысы 
бойынша департаментінің ұжымы 
кезекті сенбілікке қатысты. 
Сенбілік барысында қоршаған 
ортаның тазалығын сақтау, 
аумақты ретке келтіру және 
абаттандыру жұмыстарына 
ерекше назар аударылды. 
Мұндай игі бастамалар қоршаған 
ортаға деген жауапкершілікті 
арттырып, экологиялық мәдениетті 
қалыптастыруға және туған 
жеріміздің көркеюіне ықпал етеді. 
Тазалық – әр азаматтың мәдениеті 
мен ортақ жауапкершілігінің 
көрінісі. Қоршаған ортаны таза 
ұстау – баршамызға ортақ міндет! 
Таза Қазақстан – таза болашақ!

ТАЗАЛЫҚ ОРТАҚ 
МІНДЕТІМІЗ!

Еңбек адамы

 – Қазіргі таңда, 
тұтынушылардың талғамы да, 
сұранысы да өзгеріп келеді. «Ар 
Амир» наубайханасында нанның 
және өзге де ұн өнімдерінің 
қанша түрі дайындалады? 
Ассортиментті кеңейту барысында 
қандай ерекшеліктерге назар 
аударасыздар? 

– Қазіргі уақытта наубайханамызда 
нан және ұн өнімдерінің отыздан 
астам түрі әзірленеді. Олардың 
қатарында күнделікті тұтынуға 
арналған нанның бірнеше түрі, батон, 
рогалик, бауырсақ, тәтті тоқаштар 
мен торттар бар. Әр өнімнің өзіндік 
дайындалу ерекшелігі болғандықтан, 
олардың барлығын бірдей сапада 
шығару үшін жұмыс барысына мұқият 
қарау қажет. 

Тұтынушылардың талғамы 
әртүрлі. Бірі күнделікті дастарханға 
қоятын қарапайым нанды таңдаса, 
енді бірі шай дастарханына арналған 
тәтті тоқаштар мен өзге де өнімдерді 
қалайды. Сондықтан ассортименттің 
алуан түрлі болуы тұрғындарға 
таңдау мүмкіндігін береді. Сонымен 
бірге өнімнің әр түріне сұраныс 
бірдей бола бермейді. Қай өнімнің 
жиі алынатынын, қайсысына 
қызығушылық жоғары екенін ескеріп 
отыру да маңызды.

Өнім түрлерін көбейту тек санын 
арттырумен шектелмейді. Әрбір 
өнімнің өзіндік ерекшелігін сақтап, 
сапасына мән беру маңызды. 
Тұтынушыға ұсынылған нан-тоқаш 
өнімдері дәмімен де, сыртқы 
көрінісімен де көңілден шығуы керек. 
Сонымен қатар, жаңа өнім дайындау 
барысында халықтың талғамы 
мен сұранысын ескеріп, әр өнімнің 
тұтынушы көңілінен шығуына баса 
назар аударған жөн.

Біз күнделікті сұранысқа ие 
өнімдерді тұрақты дайындаумен 
қатар, өндіріс мүмкіндіктерін 
арттыруға да көңіл бөлеміз. Алдағы 
уақытта өнім түрлерін көбейтіп, 
тұрғындарға ұсынылатын таңдауды 
одан әрі кеңейту жоспарымызда бар.

– Өнімнің сапасы көбіне 
шикізаттан басталатынын айтып 
өттіңіз. Наубайханаларыңызда 
жоғары сұрыпты ұн мен табиғи 
ашытқы қолданылады екен. Бұл 
таңдау дайын нанның дәмі мен 
ерекшелігіне қалай әсер етеді? 
Шикізат сапасын бағалауда 
қандай талаптарды басшылыққа 
аласыздар? 

– Нан дайындауда шикізаттың 
орны ерекше. Өйткені, қамырдың 
өңдеуге қолайлылығы мен дайын 
өнімнің сапасы - пайдаланылатын 
ұнның ерекшелігіне байланысты 
болып келеді. Сондықтан шикізатты 
таңдағанда оның сапасына мән 
береміз. 

Дегенмен, сапалы шикізаттың 
өзі дайын өнімнің мінсіз болуына 
толық кепілдік бермейді. Оны дұрыс 
пайдалану, қамырды тиісті деңгейде 
дайындау, пісіру тәртібін сақтау 
және өндіріс барысын бақылау 
қажет. Нанның дәмі мен құрылымын 
қалыптастыратын бірнеше фактор 
бар. Солардың барлығы өзара 
үйлескенде ғана жақсы нәтиже 
шығады. 

Біз үшін сапа – бір күнгі көрсеткіш 
емес, күн сайын сақталуы тиіс 
талап. Бүгінгі нанның дәмі кешегіден 
өзгеше болып кетпеуі, тұтынушының 
көңілінен шығуы маңызды. Адамдар 
күнделікті алатын тағамынан 
тұрақтылық күтеді. Сол сенімді 
жоғалтпау үшін өндірістің әр кезеңіне 
жауапкершілікпен қарау керек. 

Халықтың сеніміне ие болу үшін 
үлкен жарнама жасаудан бұрын, 
өз ісіңді сапалы атқарған жөн. 
Дайын өнім тұтынушының көңілінен 
шыққанда ғана наубайхананың 
абыройы қалыптасады. 

– Қазіргі өндіріс орындары 
жұмыстың тиімділігін арттыру 
үшін заманауи технологияларды 
кеңінен қолданады. Сіздердің 
н а у б а й х а н а л а р ы ң ы з д а 
қандай құрал-жабдықтар 
пайдаланылады? Айналмалы 
пештердің жұмыс барысындағы 
артықшылығы неде?

– Өндірісімізде заманауи 
айналмалы (ротациялық) пештер 
қолданылады. Мұндай құрал-
жабдықтар нан пісіру үдерісін жүйелі 
ұйымдастыруға көмектеседі. Белгілі 
бір көлемде өнім дайындау үшін 
пештің жұмысын дұрыс жоспарлау, 
өнімді уақытылы орналастыру және 
пісіру тәртібін сақтау маңызды. 

Құрал-жабдықтардың мүмкіндігін 
тиімді пайдалану өндіріс барысын 
жеңілдетіп, жұмысты бірізді жүргізуге 
жағдай жасайды. Әсіресе, күн сайын 
көп мөлшерде нан дайындайтын 
кәсіпорын үшін өндірістік үдерістердің 
ретімен орындалуының маңызы зор. 
Өнім көлемі артқан сайын жұмысты 
ұйымдастыруға қойылатын талап та 
күшейе түседі.

Сонымен бірге техника 
қаншалықты заманауи болғанымен, 
оның мүмкіндігін тиімді пайдалану 
адамның біліктілігіне байланысты. 
Наубайшының тәжірибесі, қамырдың 
жағдайын аңғара білуі, жұмыс тәртібін 
сақтауы – өндірістің ажырамас бөлігі. 

Құрал-жабдық пен адам еңбегі өзара 
үйлескенде ғана сапалы нәтиже 
алуға болады. 

Біздің ұстанымымыз – қолда бар 
мүмкіндіктерді тиімді пайдаланып, 
өндіріс жұмысын тұрақты жүргізу. 
Алдағы уақытта да кәсіпті дамытуда 
технологиялық мүмкіндіктерді 
жетілдірудің маңызы зор деп 
санаймыз.

– Наубайхана жұмысының 
күнделікті ауқымы қандай? Бір 
күнде қанша бөлке нан және 
өзге де өнімдер дайындалады? 
Тұрғындардың күнделікті 
сұранысын қамтамасыз ету 
үшін өндіріс көлемі қалай 
жоспарланады? 

– Наубайханамызда күніне 
шамамен екі мың бөлке нан 
өндіріледі. Бұған қоса, батон, 
рогалик, бауырсақ, торт және басқа 
да нан-тоқаш өнімдері дайындалады. 
Мәселен, күнделікті өндіріс көлемінде 
шамамен 80 батон мен 40 рогалик 
әзірленеді. Бұл – өндіріс барысында 
атқарылатын жұмыстың белгілі бір 
бөлігін ғана көрсететін көрсеткіштер. 

Мұндай көлемді қамтамасыз 
ету үшін өндірісті алдын ала 
жоспарлау қажет. Қандай өнімнің 
қанша мөлшерде дайындалатыны, 
оны пісіруге кететін уақыт және 
дүкендерге жеткізу тәртібі өзара 
үйлестіріледі. Нан күн сайын қажет 
болғандықтан, оның өндірісінде 
ұзақ үзіліске жол беруге болмайды. 
Тұтынушы таңертең дүкенге 
барғанда өзіне қажетті өнімді табуы 
үшін оның алдын ала дайындалып, 
сауда орындарына уақытында 
жеткізілуі маңызды. 

Өндіріс көлемін ұйымдастыруда 
сұраныстың тұрақтылығы да 
ескеріледі. Негізгі нан түрлерін 
күнделікті қажетті мөлшерде 
дайындаумен қатар, басқа өнімдердің 
де жеткілікті болуына көңіл бөлінеді. 
Мұның барлығы жұмысты жүйелі 
жүргізуді талап етеді. 

Сырт көзге бір бөлке нанның 
дайын болуы көп уақыт алмайтындай 
көрінуі мүмкін. Алайда күніне 
мыңдаған бөлке әзірлеу үшін 
шикізаттан бастап, пештен шыққан 
өнімді таратуға дейінгі әрбір кезең 
нақты тәртіппен орындалуы керек. 
Осы үйлесімділік өндірістің үздіксіз 
жүруіне мүмкіндік береді. 

– Дайын өнімнің сапалы болуы 
ғана емес, оның тұтынушыға 
уақытылы жетуі де маңызды. «Ар 
Амир» наубайханасының өнімдері 
қай жерлерге таратылады? Аудан 
орталығынан бөлек, көршілес 
елді мекендерді де қамтамасыз 
етесіздер ме?

– Біздің өнімдеріміз «Ар Амир» 
сауда орындарынан бөлек,  аудан 
орталығындағы жиырмадан 
астам басқа да дүкендерге 
жеткізіледі. Сонымен қатар, нан 
өнімдері көршілес Байғанин 
ауданына да тасымалданады. Нан 
өнімдерін тасымалдайтын арнайы 
жабдықталған автокөлігіміз де 
бар. Бұл жұмыс өндіріс пен сауда 
орындарының арасындағы тұрақты 
байланысты қамтамасыз етіп отыр. 

Нанның балғындығын сақтау 
үшін оны уақытында жеткізу 
маңызды. Өнім пештен шыққаннан 
кейін оның сауда сөрелеріне 
жетуіне дейінгі аралық дұрыс 
ұйымдастырылуы керек. Тұрғындар 
өздеріне қажетті нанды күн сайын 
сатып алады, сондықтан дүкендерде 
өнімнің жеткілікті болуы найбайхана 
жұмысының бір бөлігі саналады.

Өндіріс пен өнімді тасымалдау 

бір-бірінен бөлек қарастырылмайды. 
Бір жағынан, сұранысқа сай өнім 
дайындау қажет болса, екінші 
жағынан, оны қажетті орынға 
уақытылы жеткізу міндеті тұр. 

Өнімдеріміздің аудан 
орталығынан тыс жерлерге де 
жеткізілуі қызмет ауқымымыздың 
кеңейгенін көрсетеді. Бұл бізге 
қосымша жауапкершілік жүктейді. 
Өйткені қай дүкенге жеткізілсе де, 
тұтынушының алдындағы міндет 
өзгермейді. Сапалы өнім ұсынып, 
халықтың сенімін ақтау – негізгі 
мақсатымыз.

– Наубайхана – бірнеше 
адамның ортақ еңбегімен жүзеге 
асатын кәсіп. Қамыр дайындаудан 
бастап, өнімді пісіру мен таратуға 
дейінгі жұмыстарды атқаратын 
ұжымның орны ерекше. 
Қызметкерлердің тәжірибесі мен 
өзара үйлесімді жұмысы өндіріс 
сапасына қалай ықпал етеді? 

–Наубайхана қызметкерлерінің 
әрқайсысының өз міндеті бар. 
Бірі өндіріс барысына қатысса, 
енді бірі дайын өнімді реттеуге, 
таратуға және басқа да жұмыстарға 
атсалысады. Осындай міндеттер 
өзара сабақтасып жатқандықтан, бір 
адамның атқаратын жұмысы жалпы 
нәтижеге әсер етеді.

Наубайхана жұмысы тек қамыр 
илеп, нан пісірумен шектелмейді. 
Өнімнің дайындалуынан бастап, 
оны тұтынушыға жеткізуге дейінгі 
аралықта көптеген іс атқарылады. 
Әр кезеңде ұқыптылық пен 
жауапкершілік қажет. Мысалы, 
өндіріс уақытылы басталмаса, дайын 
өнімді жеткізу де кешігуі мүмкін. 
Сол себепті, ұжым мүшелері бір-
бірінің жұмысын түсініп, ортақ тәртіп 
аясында жұмыс атқарады. 

Тәжірибенің де орны бөлек. 
Күнделікті жұмыстың барысында 
маман өз ісінің қыр-сырын меңгеріп, 
түрлі жағдайларда дұрыс шешім 
қабылдауды үйренеді. Бірақ тәжірибе 
жауапкершілікпен ұштасқанда ғана 
нәтиже береді. Сондықтан бізде әр 
қызметкер өз міндетіне адал қарап, 
ортақ мақсатқа үлес қосып келеді. 
Менің ойымша, кез келген кәсіптің 
табысты болуы жұмысшыларға 
тікелей байланысты. Құрал-
жабдық пен шикізат қаншалықты 
маңызды болса, сол мүмкіндіктерді 
іске асыратын ұжымның еңбегі де 
соншалықты құнды. Сондықтан 
наубайхана жұмысының 
тұрақтылығын қамтамасыз етіп 
отырған әр жұмысшының үлесі бар.

– Наубайшылық сырт 
көзге үйреншікті жұмыс болып 
көрінгенімен, оның өзіндік 
қиындығы да аз емес. Қамырдың 
бабын келтіру, өндіріс тәртібін 
сақтау және күн сайын белгілі 
мөлшерде өнім дайындау 
қаншалықты төзімділік пен 
жауапкершілікті талап етеді? 

– Нан пісіру күн сайын 
тиянақтылық пен жауапкершілікті 
талап ететін еңбек. Қамырдың дұрыс 
дайындалуы, оның бабына келуі мен 
пеште сапалы пісуі наубайшының 
тәжірибесі мен ұқыптылығына 
байланысты. Өндірістің әр кезеңі 
өз ретімен орындалып, дайын өнім 
белгіленген уақытта дүкендерге 
жеткізілуі керек. Сондықтан 
наубайхана жұмысында уақытты 
тиімді пайдалану, еңбек тәртібін 
сақтау және барлық жұмысты 
үйлесімді ұйымдастырудың маңызы 
зор.

Бұл кәсіпте әр күннің өз міндеті 
бар. Бүгінгі жұмыс аяқталғанымен, 

ертеңгі күннің дайындығы 
жалғасады. Өйткені халықтың 
сұранысы тоқтамайды. Наубайшы 
үшін уақыттың қадірі ерекше. Өнімді 
кешіктіруге болмайды, ал асығыстық 
сапаға кері әсер етпеуі керек. 
Осындай талаптардың арасында 
тепе-теңдік сақтап, жұмысты жүйелі 
жүргізгенде ғана нәтиже береді. 

Нан пісірудің тағы бір ерекшелігі 
– нәтижесі бірден көрінетіндігінде. 
Қамырдың дұрыс дайындалғаны, 
нанның қалай піскені, өнімнің сыртқы 
көрінісі мен дәмі атқарылған еңбектің 
деңгейін аңғартады. Сондықтан бұл 
салада немқұрайлылыққа орын жоқ. 
Әр бөлкеге бірдей жауапкершілікпен 
қарау қажет.  

. 
- Н а у б а й х а н а 

жұмысшыларының кәсіби 
біліктілігін арттыру, тәжірибесін 
жетілдіру және жаңа 
технологияларды меңгеру 
бағытында қандай жұмыстар 
жүргізіледі. Қызметкерлердің 
кәсіби дамуына қандай 
мүмкіндіктер қарастырылған?

Наубайхана жұмысшыларының 
кәсіби біліктілігін арттыру мен 
тәжірибесін жетілдіру – сапалы өнім 
өндірудің маңызды шарттарының 
бірі. Осы бағытта наубайхана 
мамандарының  білімін толықтырып, 
кәсіби шеберлігін шыңдауға ерекше 
көңіл бөлінеді.

Технологтарымыз Астана және 
Алматы қалаларында білім алып, 
тәжірибе жинақтайды. Олар жаңа 
технологиялар мен заманауи жұмыс 
тәсілдерін меңгеріп қана қоймай, 
алған білімдерін ұжымдағы өзге 
қызметкерлермен бөлісіп, ішкі 
үйрету жұмыстарын жүргізеді. Бұл 
– мамандардың кәсіби деңгейін 
көтеріп, өндіріс үдерісін жетілдіруге 
мүмкіндік беретін тиімді тәжірибе.

Ал торт пісірумен айналысатын 
мамандар Ақтөбе қаласында 
ұйымдастырылатын қысқа мерзімді 
курстардан өтіп, білімдерін 
жетілдіреді. Бұған қоса, айына бір рет 
Ақтөбе қаласынан кәсіби технолог 
шақыртылып, жұмысшыларға 
арналған шеберлік сағаттарын 
өткізеді. Мұндай кездесулер 
барысында қызметкерлер жаңа 
әдіс-тәсілдерді үйреніп, тәжірибе 
алмасуға мүмкіндік алады.

– Бүгінде тұтынушылар 
өнімнің бағасына да, сапасына 
да ерекше мән береді. Әсіресе 
күнделікті сатып алынатын 
нанның қолжетімді болуы әр 
отбасы үшін маңызды. Сапа мен 
қолжетімділікті қатар ұстаудың 
маңызын қалай түсіндіресіз?

– Нан – күнделікті тұтынылатын 
негізгі азық-түліктің бірі. Сондықтан 
оның сапалы болуы да, халыққа 
қолжетімді болуы да маңызды. Бұл 
жерде өндірушінің жауапкершілігі 
үлкен. Тұтынушы өз қаражатына 

алған өнімінің сапасына сенімді 
болуы керек. 

Баға мен сапа туралы сөз 
болғанда, тұтынушының сенімін де 
ескерген жөн. Адамдар бір өнімді 
күн сайын сатып алатын болса, оның 
сапасы тұрақты болғанын қалайды. 
Бүгін алған наны көңілінен шықса, 
ертең де сол өнімді таңдауы мүмкін. 
Демек, сапа – бір реттік міндет емес, 
күнделікті сақталуға тиіс ұстаным. 

Біздің мақсатымыз – 
тұрғындардың сұранысын ескере 
отырып, сапалы өнім дайындау және 
оны уақытылы ұсыну. Өйткені нанның 
қадірі оның тек дәмінде ғана емес, 
әр отбасының күнделікті қажеттілігін 
өтейтін маңызында жатыр.

– Аудан тұрғындарының 
күнделікті дастарханынан 
орын алатын өнімдерді өндіру 
арқылы жергілікті халықтың 
тұрмыс-тіршілігімен де 
тығыз байланыстасыздар. 
Тұтынушылардың сұранысын 

қазіргі жұмыстың тұрақтылығын 
сақтап, сапаны төмендетпей дамуға 
көңіл бөліп келеміз. 

Қазіргі таңда, Ақтөбе қаласындағы 
дүкендерде өнімдеріміз сатылуда. 
Алдағы уақытта наубайхана және 
өзіміздің сауда орынымызды ашу 
үшін жұмыстар жүргізілуде. Бұл – 
кәсіп ауқымын кеңейтуге бағытталған 
маңызды бастамалардың бірі. 

Біздің мақсатымыз – 
наубайхананың мүмкіндігін 
арттырып, өнім түрлерін көбейту 
арқылы кәсіпті одан әрі дамыту. Алға 
қойған жоспарларымыздың жүзеге 
асуы күнделікті еңбектің нәтижесіне 
байланысты.

–Тәжірибелі кәсіпкер ретінде 
жас кәсіпкерлерге қандай кеңес 
берер едіңіз? Бұл саланы таңдаған 
адам ең алдымен нені ескеруі 
керек? 

– Ең алдымен, қандай кәсіпті қолға 
алсаң да, оған жауапкершілікпен 
қарау қажет. Кәсіп ашу – тек жұмыс 
орнын ұйымдастыру немесе өнім 
шығара бастау емес. Оның артында 
тұрақты еңбек, қаржылық есеп, 
сапаны бақылау, тұтынушымен 
байланыс және ұжымның жұмысын 
үйлестіру сияқты көптеген міндет 
бар. Осылардың әрқайсысына мән 
бергенде ғана істің алға басуына 
мүмкіндік туады. 

Жас кәсіпкерлерге айтарым – 
бастаған істің қыр-сырын үйренуден 
жалықпау қажет. Қандай да бір 
қиындық кездессе, оны тоқыраудың 
себебі емес, тәжірибе жинаудың 
мүмкіндігі ретінде қабылдаған дұрыс. 
Әр қателіктен қорытынды шығарып, 
жұмысты жетілдіруге ұмтылған жөн. 
Сонымен бірге тұтынушының пікірін 
тыңдап, сұранысты түсінуге тырысу 
керек. 

Кәсіптің берік болуы үшін 
табандылық пен сенім қажет. Бірақ 
сенімнің өзі әрекетпен бекімесе, 
нәтиже бермейді. Сондықтан нақты 
жоспар құрып, сол жоспарды жүйелі 
еңбекпен жүзеге асыру маңызды деп 
санаймын.  

– Әңгімеміздің соңында нанның 
қадірі мен адал еңбек туралы 
ойыңызды білгіміз келеді. Күн 
сайын дастарқанға қойылатын бір 
бөлке нанның артында қаншама 
адамның маңдай тері жатқанын 
ескерсек, тұтынушыларға айтар 
тілегіңіз қандай?

– Нан – әр шаңыраққа қажет, 
дастарханның берекесін арттыратын 
қасиетті тағам. Халқымыз ежелден 
бір үзім нанды құрметтеп, оны жерге 
тастамауға, аяқасты етпеуге, ысырап 
қылмауға ерекше мән берген. 
Бұл – жай ғана әдет емес, еңбекті 
қадірлеуден туған тағылым деп 
ойлаймын.

Бір бөлке нанның дайын 
болуы үшін ондаған адамның 
еңбегі жұмсалады. Бірі шикізатты 
дайындап, өнім шығарса, енді бірі 
өнімді реттеп, дүкендерге жеткізеді. 
Осы жұмыстардың барлығы бірігіп, 
тұтынушының дастарханына нан 
болып келеді. Сондықтан күнделікті 
өмірде көзге үйреншікті көрінетін 
тағамның артында қаншама еңбек 
жатқанын ұмытпауымыз керек. 

Нанның қадірі оның күнделікті 
тұтынатын тағам екендігімен ғана 
шектелмейді. Ол – диқаншының 
еңбегінен бастап наубайханашыға 
дейін маңдай термен келген 
несібе, ұрпақтан ұрпаққа жалғасқан 
тағылым және адал еңбектің көзге 
көрінетін жемісі. «Ар Амир» дәстүрлі 
наубайханасының он жылдан астам 
уақыт бойы атқарып келе жатқан 
жұмысы да осы ұғыммен сабақтас. 
Күн сайын дайындалатын мыңдаған 
бөлке нан мен өзге де өнімдердің 
артында бір ұжымның табанды 
еңбегі, кәсіби жауапкершілігі және 
тұтынушы алдындағы міндеті тұр. 

Кәсіптің келешегін кеңейту, өнім 
түрлерін көбейту, өндіріс ауқымын 
арттыру бағытындағы жоспарлар 
алдағы дамуымыздың бағдарын 
айқындайды. Алайда, қандай өзгеріс 
пен жаңашылдық болса да, нан 
өндірісінің өзегінде сапа мен адал 
еңбек қалуы тиіс. Өйткені кәсіптің 
шынайы бағасы тек өндіріс көлемімен 
емес, халықтың сенімімен өлшенеді. 

Бір бөлке нанның дастарханға 
жетуі – көзге көріне бермейтін 
талай еңбектің нәтижесі. Сол 
еңбекті бағалау, нанды қадірлеу 
және ысырапқа жол бермеу 
– әрқайсымыздың адамдық 
парызымыз деп санаймын. 

-Сұхбат бергеніңізге рахмет!
Сұхбаттасқан  

Аида Сейльбекқызы

қалай бағалайсыздар? Өнім 
түрлерін көбейту қажеттілігі неден 
туындайды?

– Нанға деген сұраныс 
күнделікті болғандықтан, бұл салада 
тұрақтылықтың маңызы зор. Ал нан-
тоқаш өнімдерінің басқа түрлері 
тұрғындардың талғамына қарай 
таңдалады. Біреулер дәстүрлі 
өнімдерді ұнатса, енді біреулер тәтті 
тоқаштар мен өзге де өнімдерді 
сатып алады. Сондықтан халықтың 
сұранысын ескеру өндірісті 
дамытудағы маңызды бағыттардың 
бірі болып саналады. 

Қазір наубайханамызда отыздан 
астам өнім түрі дайындалады. 
Мұндай ассортимент тұтынушыларға 
өз талғамына сай өнім таңдауға 
мүмкіндік береді. Дегенмен, өнім 
санын көбейтуге ғана ұмтылмай, 
оның сапасын сақтауға да басымдық 
беру керек. Өйткені сұранысқа сай 
өнім ұсыну мен сапаны тұрақты ұстау 
қатар жүруі тиіс.

Тұтынушылардың қалауы 
уақыт өте өзгеруі мүмкін. Осыны 
ескеріп, өндірістің мүмкіндіктерін 
бағалап, өнім түрлерін жетілдіруге 
көңіл бөлеміз. Алдағы уақытта да 
ассортиментті кеңейту ойымызда 
бар. Мұндай қадамдар кәсіптің 
дамуына серпін беріп, тұрғындардың 
таңдау аясын арттыруға ықпал етеді. 

Біз үшін тұтынушының 
пікірі маңызды. Себебі кәсіптің 
қаншалықты қажет екенін оның 
өніміне деген сұранысынан байқауға 
болады. Халықтың көңілінен шығу 
үшін үнемі ізденіп, жұмыс сапасын 
жетілдіруге ұмтылу қажет.

– Шағын және орта кәсіпкерлік – 
жергілікті экономиканың маңызды 
тіректерінің бірі. Сіздің ойыңызша, 
аудан көлемінде нан өндірісін 
жолға қоюдың экономикалық 
және әлеуметтік маңызы қандай? 
Мұндай кәсіптің халыққа берері 
неде?

– Жергілікті жерде нан өндірісінің 
болуының маңызы зор. Өйткені нан 
– тұрғындарға күн сайын қажет өнім. 
Оны аудан аумағында дайындау 
халықтың сұранысын қамтамасыз 
етуге және өнімді жақын маңдағы 
сауда орындарына уақытылы 
жеткізуге мүмкіндік береді.

– Қазіргі таңда, өндіріс көлемін 
арттыру, жаңа нарыққа шығу 
және кәсіп ауқымын кеңейту кез 
келген кәсіпкер үшін маңызды 
міндеттердің бірі. «Ар Амир» 
наубайханасының алдағы 
жоспарлары қандай? Өнім 
ассортиментін көбейтумен қатар, 
жаңа өндіріс орнын ашу жөнінде 
қандай бастамалар бар?

– Алдағы жоспарларымыздың 
қатарында нан өнімдерінің түрлерін 
одан әрі көбейту бар. Тұтынушыларға 
ұсынылатын ассортиментті кеңейтіп, 
өндіріс мүмкіндіктерін арттыруға 
ниеттіміз. Бұл бағытта, ең алдымен 

Алтынбек   Мұстафин   

(Соңы. басы 1- бетте)

Еңбек адамы

НАННЫҢ ҚАДІРІ-
ЕҢБЕКТІҢ БАҒАСЫ

ОРМАН – ЕЛ БАЙЛЫҒЫ, 
ТАБИҒАТТЫҢ АСЫЛ ҚАЗЫНАСЫ

Әңгіме барысында орман 
шаруашылығы мамандарының 
күнделікті еңбегі, табиғатты қорғау 
жолында кездесетін жауапты 
міндеттер мен сала алдында тұрған 
маңызды мақсаттар туралы сөз 
қозғалды.

- Қайыржан Жәңгірұлы, орман 
шаруашылығы қызметкерлері 
күнінің маңызы қандай? Бұл 
мерекенің сала мамандары үшін 
орны ерекше деп ойлайсыз ба?

Бұл – күнтізбедегі жай ғана дата 
емес, қоғам мен мемлекеттің өз 
еңбегіңді бағалайтынын сезінуге 
мүмкіндік беретін ерекше күн. Бұл 
мереке еліміздің «жасыл қалқанын» 
сақтап, оны молайтуға күнделікті 
үлес қосып жүрген жандарға деген 
құрметтің белгісі. Олардың еңбегі 
көзге бірден көріне бермегенімен, 
өңірдің экологиялық ахуалы, ауаның 
тазалығы, топырақтың қорғалуы 
мен биологиялық алуан түрліліктің 
сақталуы осы еңбекке тікелей 
байланысты.

Әрине, бұл мерекенің сала 
қызметкерлері мен мамандары үшін 
орны ерекше. Өйткені бұл – оңай 
болмаса да, игілігі мол, абыройлы 
еңбегіне деген мақтаныш сезімін 
арттыратын күн.

-Бүгінде ауданымыздағы 
орман шаруашылығының негізгі 
міндеттері қандай? Қай бағыттарға 
басымдық беріліп отыр?

Басты мақсат – орман қорын 
сақтау және молайту, ормандар 
мен жануарлар дүниесін қорғау, 
өрт қауіпсіздігін қамтамасыз 
ету және орман ресурстарын 
ұтымды пайдалану. Бүгінгі таңда 
негізгі басымдық Қазақстан 
Республикасының 2021–2025 
жылдарға арналған кешенді 
көгалдандыру жоспарын орындауға 
беріліп отыр.

-Аудан аумағындағы орман 
қорының қазіргі жағдайы қандай? 
Орман алқаптарын сақтау және 
көбейту бағытында қандай жұмыстар 
жүргізілуде?

«Темір ормандарды және 
жануарлар дүниесін қорғау мекемесі» 
КММ-нің орман қоры жерлерінің 
жалпы аумағы 20 328 гектарды 
құрайды. Оның ішінде орманды 
жерлер – 8 829 гектар, орманмен 
көмкерілген аумақ – 3 410 гектар.

Орманды сақтау және көбейту 
мақсатында мекеме бірқатар кешенді 
жұмыстар жүргізеді. Атап айтқанда, 
орманды қалпына келтіру және ағаш 
отырғызу, орман екпелерін күтіп-
баптау, өрттің алдын алу шараларын 
ұйымдастыру, орман тұқымдарын 
жинау, орман екпелерін өсіру 
жұмыстары жүзеге асырылады.

Сонымен қатар, «Жасыл Ел» 
бағдарламасы аясында 2026 жылы 
145 адам жұмыспен қамтылды.

-Ағаш отырғызу жұмыстары 
көктемде және күзде қалай 
жүргізіледі? Биыл қанша көшет 
отырғызылды?

Темір ормандарды және жануарлар 
дүниесін қорғау мекемесінде көктемгі 
және күзгі ағаш отырғызу жұмыстары 
орманды қалпына келтіру жоспарына 
сәйкес, арнайы техника мен жұмыс 
күшін пайдалану арқылы жүргізіледі.

2025 жылы орман екпелерін 
отырғызу жұмыстары 1 248 гектар 
аумақта орындалып, 2 миллион 
566 мың дана көшет отырғызылды. 
Бұл жұмыстарға 10 ағаш 
отырғызатын машина мен 11 трактор 
жұмылдырылды.

Биыл 325 гектар аумаққа 552 500 
дана көшет отырғызу жоспарланған.

2021–2026 жылдар аралығында 
5 048,1 гектар аумаққа орман 
екпелерін отырғызу жоспарланса, 
нақты орындалған жұмыс көлемі 4 
082,1 гектарды құрады. 

-Отырғызылған көшеттердің 
жерсіну көрсеткіші қандай? Оларға 
күтім жасау жұмыстары қалай 
жүргізіледі?

2026 жылы жүргізілген орман 
екпелерін түгендеу қорытындысына 
сәйкес, 2024–2025 жылдары 
отырғызылған көшеттердің жерсіну 
көрсеткіші 52 пайызды құрады. Бұл 
көрсеткіш қанағаттанарлық деп 
бағаланатын орман екпелеріне 
жатады.

Қазіргі уақытта орман екпелерін 
күтіп-баптау жұмыстары жүргізілуде. 
Бүгінге дейін мұндай жұмыстар 4 168 
гектар аумақта орындалды.

-Орманды өрттен қорғау 
жұмыстары туралы айтып өтсеңіз. 
Өрт қаупі жоғары кезеңде қандай 
шаралар қабылданады?

«Темір ормандарды және 
жануарлар дүниесін қорғау мекемесі» 
КММ-де орманды өрттен қорғау 
жұмыстары өртке қарсы іс-шаралар 
жоспарына сәйкес жүргізіледі.

2026 жылы минералдандырылған 
жолақтарды күтіп-баптау жұмыстары 
2 682 шақырым аумақта орындалды. 
Мұндай жолақтар жер бетіндегі 
өрттің таралуына тосқауыл болады.

Сондай-ақ өрт ошақтарына 
жедел жету және орман алқаптарын 
патрульдеу мүмкіндігін қамтамасыз 
ету мақсатында жолдарды жөндеу 
жұмыстары жүргізіліп, 30 шақырым 
жол жөнделді.

Өрт қауіпсіздігі тақырыбында 
5 ақпараттық тақта орнатылды. 
Олар тұрғындарға ормандағы өрт 
қауіпсіздігі ережелерін түсіндіруге 
арналған.

2026 жылы орманды қорғау 
бағытында 18 рейд өткізілді. 
Рейдтердің мақсаты – өрт қауіпсіздігі 
талаптарының бұзылуын анықтау, 
заңсыз ағаш кесудің және басқа да 
құқық бұзушылықтардың алдын алу.

2026 жылғы жағдай бойынша 
мекеменің техникалық паркінде 4 
патрульдік автокөлік, 2 шағын орман 
патрульдік кешені (МЛПК) және 2 
мотоцикл бар. Бұл техника орман 
алқаптарын жедел патрульдеу мен 
бақылау үшін пайдаланылады.

-Ағаштарды заңсыз кесудің және 
орман қорына зиян келтірудің 
алдын алу үшін қандай жұмыстар 
жүргізіледі?

«Темір ормандарды және 
жануарлар дүниесін қорғау мекемесі» 
КММ-нің мемлекеттік орман қоры 
аумағында рейдтер жүргізіледі. 
Сонымен қатар әлеуметтік желілерде 
ақпарат орналастыру арқылы 
жергілікті тұрғындарға ормандағы өрт 
қауіпсіздігі ережелері түсіндіріледі.

-Орман шаруашылығында 
заманауи технологиялар 
қолданыла ма? Мысалы, бақылау 
және мониторинг жүргізуде қандай 
жаңа әдістер бар?

«Темір ормандарды және 
жануарлар дүниесін қорғау мекемесі» 
КММ-де заманауи технологиялар 
қолданылады.

Мәселен, көшет өсіретін 
питомникте отырғызу материалдарын 
өсіру үшін тамшылатып суару жүйесі 
пайдаланылады. Мемлекеттік орман 
қоры аумағын бақылау мақсатында 
ұшқышсыз ұшу аппараттары 
(дрондар) қолданылады. Сонымен 
қатар заманауи электр құралдары 
мен арнайы техника пайдаланылып, 
қол еңбегінің үлесін азайтуға 
басымдық беріліп отыр.

-Мекемеде қанша қызметкер 
жұмыс істейді? Орманшы 
мамандығының ерекшелігі неде?

Қазіргі уақытта мекемеде 42 адам 
еңбек етеді. Оның 14-і – орманшы.

Орманшылық – ауыр дене еңбегін 
қажет ететін мамандық. Бұл жұмысты 
кез келген адам атқара алмайды. 
Орманшы болу үшін дене күші мықты, 
мінезі берік, төзімді болу қажет.

Көктем мезгілінде орманшылар 
демалыссыз дерлік жұмыс істейді. 
Себебі ағаш отырғызу жұмыстарын 
екі апталық мерзімде аяқтау талап 
етіледі.

Өрт қаупі жоғары кезеңде 
орманшылар орман қауіпсіздігін 

үнемі бақылауда ұстайды. Өрт шығу 
қаупі туындаған жағдайда оларды 
кез келген уақытта жұмысқа шақыруы 
мүмкін.

Күзгі-қысқы кезеңде орманшылар 
орманды қоқыстан тазарту, ағаш 
кесуден қалған қалдықтарды өртеу 
жұмыстарын атқарады. Бұл кезеңде 
де олар жаңбыр, қар, аяз және 
қатты жел секілді қолайсыз ауа райы 
жағдайларына төтеп беруге мәжбүр.

-Орман шаруашылығы 
қызметкерлерінің жұмысы сырт 
көзге жеңіл көрінуі мүмкін. Ал 
шын мәнінде қандай қиындықтар 
кездеседі?

Орман шаруашылығы 
саласындағы жұмыс сырт көзге 
қарапайым көрінуі мүмкін. Алайда 
оның артында үлкен жауапкершілік, 
физикалық күш пен төзімділікті талап 
ететін күнделікті еңбек жатыр. Бұл 
саладағы негізгі қиындықтардың 
бірі – жұмыстың табиғи жағдайларға 
тікелей байланысты болуы. 
Орманшылар жылдың төрт мезгілінде 
де ауа райының қолайсыздығына 
қарамастан, өз міндеттерін 
орындайды. Жаздың аптап ыстығы, 
күздің жауын-шашыны, қыстың 
қақаған аязы мен көктемгі құбылмалы 
ауа райы олардың жұмысына өзіндік 
қиындықтар туғызады.

Ең алдымен, орман 
шаруашылығындағы жұмыстардың 
басым бөлігі қол еңбегін және 
физикалық төзімділікті қажет етеді. 
Ағаш отырғызу, жас көшеттерді 
күтіп-баптау, орман алқаптарын 
тазарту, минералдандырылған 
жолақтарды жасау және күтіп ұстау, 
орман ішіндегі жолдарды жөндеу 
сияқты жұмыстардың әрқайсысы 
үлкен күш-жігерді талап етеді. 
Мұндай міндеттерді орындау 
барысында қызметкерлер ұзақ 
уақыт бойы ашық ауада жүруге, 
кейде шалғай аумақтарда еңбек 
етуге мәжбүр болады. Сондықтан 
орманшы мамандығы адамнан тек 
кәсіби білімді ғана емес, мықты 
денсаулықты, шыдамдылықты, 
ұқыптылық пен табандылықты да 
талап етеді.

Екіншіден, бұл салада уақытпен 
санасудың маңызы зор. Мәселен, 
көктемгі ағаш отырғызу науқаны 
кезінде табиғи жағдайларға қолайлы 
кезеңді тиімді пайдалану қажет. 
Көшеттерді белгіленген мерзімде 
отырғызып, жұмысты сапалы аяқтау 
– маңызды міндеттердің бірі. Осы 
кезеңде қызметкерлердің жұмыс 
жүктемесі артып, кейде демалыссыз 
еңбек етуге тура келеді. Өйткені 
көшеттердің жерсінуіне отырғызу 
мерзімі мен жұмыс сапасы да әсер 
етеді. Уақытты дұрыс пайдаланбау 
немесе күтім жұмыстарын кешіктіру 
жоспарланған нәтижеге кері ықпал 
етеді. 

Жаз мезгілі басталғанда жұмыстың 
сипаты өзгереді. Бұл уақытта орман 
өртінің алдын алу, орман алқаптарын 
тұрақты бақылау, патрульдеу 
және қауіпсіздікті қамтамасыз 
ету шараларына басымдық 
беріледі. Өрт қаупі жоғары күндері 
орманшылардың жауапкершілігі арта 
түседі. Олар орман аумағындағы 

жағдайды бақылап, қауіп туындаған 
жағдайда жедел әрекет етуге дайын 
болуы керек. Кейде қызметкерлерді 
кез келген уақытта жұмысқа шақыру 
қажеттілігі туындайды. Мұндай 
жағдайда уақытпен санаспай, 
шұғыл шешім қабылдау және өзара 
үйлесімді әрекет ету маңызды. 
Себебі, орманда шыққан өрттің 
салдары табиғатқа орасан зиян 
келтіріп, көп жылғы еңбекті бір сәтте 
жоққа шығаруы мүмкін.

Үшіншіден, орман 
шаруашылығында атқарылған 
жұмыстың нәтижесі бірден 
көріне бермейді. Мысалы, бүгін 
отырғызылған көшеттің тамыр жайып, 
өсіп-жетілуі үшін бірнеше жыл бойы 
тұрақты күтім қажет. Отырғызылған 
ағаштардың барлығы бірдей бірден 
жерсініп кетпейді. Табиғи жағдайлар, 
топырақтың құрамы, ылғалдың 
жеткіліктілігі және басқа да факторлар 
көшеттердің өсуіне әсер етуі мүмкін. 
Сондықтан орманшылар үшін көшет 
отырғызумен ғана шектелмей, оның 
кейінгі жағдайын бақылап, уақытылы 
күтіп-баптау да аса маңызды. Кейде 
бірнеше жыл бойы жүргізілген 
жұмыстың нақты нәтижесін көру 
үшін ұзақ уақыт күтуге тура келеді. 
Дегенмен бұл салада еңбек ететін 
мамандар өз жұмысының жемісі 
болашақта көрінетінін жақсы түсінеді.

Тағы бір қиындық – орман 
аумағын үнемі бақылауда ұстап, 
табиғи байлыққа зиян келтіретін 
әрекеттердің алдын алу. 
Мемлекеттік орман қорын қорғау, 
заңсыз ағаш кесуге жол бермеу, 
өрт қауіпсіздігі талаптарының 
сақталуын қадағалау және 
тұрғындарға түсіндіру жұмыстарын 
жүргізу де орманшылардың 
күнделікті міндеттерінің қатарында. 
Бұл жұмыстар мұқияттылықты, 
жауапкершілікті және адамдармен 
дұрыс қарым-қатынас орната білуді 
қажет етеді. Өйткені орманды қорғау 
тек бақылау жүргізумен шектелмейді, 
сонымен қатар тұрғындардың 
табиғатқа деген жанашырлығын 
арттыруды да қамтиды.

Сонымен бірге орман 
шаруашылығында техниканы тиімді 
пайдалану, құрал-жабдықтардың 
жарамдылығын қамтамасыз ету 
және белгіленген жұмыстарды 
жоспарға сай орындау мәселелері 
де маңызды. Орман алқаптары 
кең аумақты алып жатқандықтан, 
қажетті жерге уақытылы жету, 
бақылау жұмыстарын ұйымдастыру 
және туындаған мәселелерді жедел 
шешу үлкен үйлесімділікті талап 
етеді. Сондықтан әр қызметкердің 
өз міндетін жауапкершілікпен 
орындауы, ұжым мүшелерінің бір-
біріне қолдау көрсетуі және жұмысты 
дұрыс ұйымдастыруы ортақ нәтижеге 
тікелей әсер етеді.

Дегенмен осындай қиындықтарға 
қарамастан, орман шаруашылығы 
қызметкерлері өз міндеттерін 
адал атқарып келеді. Өйткені 
бұл мамандықты таңдаған адам 
үшін табиғатты қорғау – жай ғана 
қызметтік міндет емес, туған 
жерге деген сүйіспеншілік пен 
азаматтық жауапкершіліктің көрінісі. 
Орманшылардың еңбегі кейде 

көпшілікке байқала бермегенімен, 
оның маңызы өте зор. Олар бүгінгі 
күні отырғызылған әрбір көшеттің 
ертеңгі үлкен ағашқа айналуына, 
орман алқаптарының сақталып, 
ұлғаюына және табиғи тепе-теңдіктің 
бұзылмауына үлес қосып жүр.

Біздің жұмысымыздың басты 
нәтижесі – табиғаттың амандығы мен 
орман қорының сақталуы. Сондықтан 
қандай қиындық кездессе де, өз 
ісімізге жауапкершілікпен қарап, 
алға қойған міндеттерді орындауға 
тырысамыз. Өйткені орманды сақтау 
– бір күннің немесе бір адамның ғана 
жұмысы емес. Бұл – ұзақ жылдарға 
созылатын, үздіксіз еңбекті қажет 
ететін ортақ іс. 

-Жас мамандарды салаға тарту 
және олардың кәсіби біліктілігін 
арттыру бағытында қандай 
жұмыстар жүргізіледі?

Жас мамандарды салаға тарту 
жұмыстары, соның ішінде «Жасыл 
Ел» бағдарламасы арқылы жүзеге 
асырылады.

-Табиғатты қорғау ісінде жергілікті 
тұрғындармен қандай байланыс 
орнатылған? Халықтың экологиялық 
мәдениетін арттыру үшін қандай 
жұмыстар жүргізіледі?

2026 жылы өрт қауіпсіздігі 
тақырыбында 5 ақпараттық 
тақта орнатылды. Бұл тақталар 
ормандар мен елді мекендерде 
орналастырылып, тұрғындарға 
ормандағы тәртіп ережелерін сақтау 
және өрт қоюға жол бермеу қажеттігін 
еске салады.

Сонымен қатар, жергілікті 
тұрғындар арасында өрт қауіпсіздігі 
ережелері жазылған парақшалар 
тарату арқылы түсіндіру жұмыстары 
жүргізіледі. Орманды қорғау 
және ормандағы өрт қауіпсіздігі 
талаптарын сақтау тақырыбындағы 
ақпараттар Instagram, TikTok 
әлеуметтік желілерінде де тұрақты 
жарияланып отырады.

-Орман алқаптарының көбеюі 
ауданның экологиялық жағдайына 
қалай әсер етеді?

Орман алқаптарының көбеюі 
ауданның экологиялық жағдайына оң 
әсер етеді.

Ауа сапасын жақсартады. 
Ормандар көмірқышқыл газын сіңіріп, 
оттегін бөледі. Сонымен қатар шаң-
тозаң мен зиянды заттарды ұстап 
қалады. Орман алқаптары неғұрлым 
көп болса, аудан ауасының тазалығы 
да соғұрлым жақсарады.

Топырақты эрозиядан қорғайды. 
Ағаштардың тамыры топырақты 
бекітіп, жел және су эрозиясының 
алдын алады. Бұл, әсіресе, далалы 
аймақтар үшін маңызды.

Су режимін реттейді. Ормандар 
ылғалды сақтап, қардың жиналуына, 
жер асты суларының қоректенуіне, 
өзендер мен көлдердегі су деңгейінің 
тұрақтылығына ықпал етеді.

Биологиялық алуан түрлілікті 
сақтайды. Орман алқаптары көптеген 
өсімдіктер мен жануарлардың, соның 
ішінде сирек кездесетін түрлердің 
мекені болып табылады. Орман 
аумағының ұлғаюы олардың тіршілік 
ету ортасын кеңейтіп, экологиялық 
тепе-теңдікті сақтауға мүмкіндік 
береді.

-Орман шаруашылығы 
саласында алдағы уақытта қандай 
жобалар мен жоспарлар бар?

2026 жылдың күзінде 325 гектар 
аумаққа, ал 2027 жылы 335 гектар 
жерге орман екпелерін отырғызу 
жоспарланған.

Сонымен қатар, тамыр жүйесі 
жабық көшеттер өсіру көзделіп отыр. 
Бұдан бөлек, орман өрт сөндіру 
станциясын салу жоспарланған.

-Кәсіби мереке – Орман 
шаруашылығы қызметкерлері 
күніне орай әріптестеріңізге және 
тұрғындарға қандай тілек айтасыз?

Ең алдымен, орман шаруашылығы 
саласында еңбек етіп жүрген барша 
әріптестерімді кәсіби мерекемізбен 
шын жүректен құттықтаймын! 
Табиғатты қорғау, орманды сақтау 
және оны келер ұрпаққа аманат 
ету – үлкен жауапкершілікті, 
табандылық пен төзімділікті талап 
ететін абыройлы міндет. Біздің 
жұмысымыздың нәтижесі бір күнде 
көрінбеуі мүмкін. Бүгін отырғызған 
көшетіміздің үлкен ағашқа айналып, 
орман алқабының кеңеюі үшін 
жылдар қажет. Сондықтан әрбір 
талдың тамыр жаюы, әрбір орман 
алқабының сақталуы – біздің ортақ 
еңбегіміздің жемісі.

Орман шаруашылығы 
қызметкерлерінің жұмысы тек 
ағаш отырғызумен шектелмейді. 
Біз орманды өрттен қорғауға, 
заңсыз ағаш кесудің алдын алуға, 
жануарлар дүниесін сақтауға, жасыл 
желектерді күтіп-баптауға және 
тұрғындар арасында табиғатқа деген 
жауапкершілікті қалыптастыруға 
атсалысамыз. Бұл міндеттерді 
орындау үшін әр қызметкерден кәсіби 
біліктілікпен қатар, табиғатқа деген 
сүйіспеншілік пен өз ісіне адалдық 
талап етіледі.

Осы ретте барлық әріптестеріме 
мықты денсаулық, отбасыларына 
амандық, еңбектеріне табыс тілеймін. 
Жұмыстарыңыз әрдайым жемісті 
болып, еккен көшеттеріңіз жайқалып 
өссін! Орманымыз өркендеп, жасыл 
алқаптарымыз көбейе берсін. 
Еңбектеріңіз лайықты бағаланып, әр 
күндеріңіз жақсы жаңалықтарға толы 
болсын!

Ал аудан тұрғындарына айтар 
тілегім – табиғатты қорғауды ортақ 
міндетіміз деп қабылдайық. Орманға 
барған кезде тазалық сақтап, отты 
абайлап пайдаланып, өрт қауіпсіздігі 
ережелерін қатаң ұстанайық. 
Өйткені бір сәттік салғырттықтың өзі 
табиғатқа орны толмас зиян келтіруі 
мүмкін. Орманды өрттен сақтау, 
ағаштарды сындырмау, жасыл 
желектерге жанашырлықпен қарау – 
әр адамның қолынан келетін игі іс.

Табиғат – бізге берілген баға 
жетпес байлық. Оны сақтау – бүгінгі 
ұрпақтың ғана емес, болашақ 
алдындағы да жауапкершілігіміз. 
Сондықтан туған жеріміздің 
табиғатын бірге аялап, орманымызды 
молайтып, келешек ұрпаққа көрікті 
де таза өлке қалдыруға күш салайық. 
Кәсіби мерекеміз құтты болсын!

Сұхбаттасқаныңызға рахмет!

      Сұхбаттасқан 
               А. Сабырбаев.

Сұхбат

ОРМАН – ТАБИҒАТТЫҢ БАҒА ЖЕТПЕС БАЙЛЫҒЫ, 
ҚОРШАҒАН ОРТАНЫҢ ТЕПЕ-ТЕҢДІГІН САҚТАУДА АЙРЫҚША 
МАҢЫЗҒА ИЕ ТІРШІЛІК КӨЗІ. ОЛ АУАНЫ ТАЗАРТЫП, 
ЖЕРДІҢ КӨРКІН КІРГІЗІП ҚАНА ҚОЙМАЙ, ЖАН-ЖАНУАРЛАР 
ДҮНИЕСІНІҢ МЕКЕНІ, КЕЛЕР ҰРПАҚҚА ҚАЛДЫРАР АСЫЛ 
МҰРАМЫЗ. СОНДЫҚТАН ОРМАНДЫ ҚОРҒАУ, ОНЫҢ 
АУМАҒЫН ҰЛҒАЙТУ, ЖАСЫЛ ЖЕЛЕКТЕРДІ КҮТІП-БАПТАУ – 
ЖАУАПКЕРШІЛІГІ МОЛ ӘРІ ҮЗДІКСІЗ ЕҢБЕКТІ ҚАЖЕТ ЕТЕТІН 
МАҢЫЗДЫ МІНДЕТ. БҰЛ БАҒЫТТА ОРМАН ШАРУАШЫЛЫҒЫ 
САЛАСЫНЫҢ МАМАНДАРЫ ТАБИҒАТ БАЙЛЫҒЫН КӨЗДІҢ 
ҚАРАШЫҒЫНДАЙ САҚТАП, ЕЛ ИГІЛІГІ ЖОЛЫНДА АЯНБАЙ 
ЕҢБЕК ЕТІП КЕЛЕДІ.

ЖЫЛ САЙЫН  ҚАЗАН АЙЫНЫҢ ҮШІНШІ ЖЕКСЕНБІСІНДЕ 
АТАЛЫП ӨТЕТІН ОРМАН ШАРУАШЫЛЫҒЫ 
ҚЫЗМЕТКЕРЛЕРІНІҢ КҮНІ – ТАБИҒАТТЫ ҚОРҒАУ ЖОЛЫНДА 
ТЕР ТӨГІП ЖҮРГЕН САЛА МАМАНДАРЫНЫҢ ЕҢБЕГІНЕ ҚҰРМЕТ 
КӨРСЕТЕТІН ЕРЕКШЕ МЕРЕКЕ. БҰЛ КҮН – ОРМАНДЫ ӨРТТЕН 
ҚОРҒАП, АҒАШТАРДЫҢ ЖАЙҚАЛЫП ӨСУІНЕ ЖАҒДАЙ ЖАСАП, 
ТАБИҒИ БАЙЛЫҚТАРДЫ САҚТАУҒА ҮЛЕС ҚОСЫП ЖҮРГЕН 
ЕҢБЕК АДАМДАРЫНЫҢ ҚАЖЫР-ҚАЙРАТЫН БАҒАЛАЙТЫН 
СӘТ. ӨЙТКЕНІ ОРМАН ШАРУАШЫЛЫҒЫНДАҒЫ ӘРБІР ІСТІҢ 
АРТЫНДА ҮЛКЕН ЖАУАПКЕРШІЛІК, ТАБАНДЫЛЫҚ ПЕН ТУҒАН 
ЖЕРДІҢ ТАБИҒАТЫНА ДЕГЕН ШЫНАЙЫ ЖАНАШЫРЛЫҚ 
ЖАТЫР.

ОСЫ КӘСІБИ МЕРЕКЕ ҚАРСАҢЫНДА, ТЕМІР ОРМАН 
ШАРУАШЫЛЫҒЫ МЕКЕМЕСІНІҢ БАСШЫСЫ МОЛДАКУЛОВ 
ҚАЙЫРЖАН ЖӘҢГІРҰЛЫМЕН СҰХБАТТАСЫП, МЕКЕМЕНІҢ 
БҮГІНГІ ТЫНЫС-ТІРШІЛІГІ, АТҚАРЫЛЫП ЖАТҚАН ЖҰМЫСТАР, 
ОРМАН ҚОРЫН САҚТАУ МЕН МОЛАЙТУ БАҒЫТЫНДАҒЫ 
БАСТАМАЛАР, СОНДАЙ-АҚ АЛДАҒЫ ЖОСПАРЛАР ЖӨНІНДЕ 
ӘҢГІМЕЛЕСКЕН ЕДІК. 

ТӘРБИЕШІ БОЛУ – БІР БАҚЫТӘр мамандықтың өзіне тән 
жауапкершілігі мен қиындығы бар. 
Ал, бала тәрбиесімен айналысу 
– жүрек жылуын, мейірімділікті, 
сабырлылықты және үлкен 
жауапкершілікті талап ететін қасиетті 
қызмет. Мен үшін тәрбиеші болу 
– жай ғана жұмыс емес, өмірімнің 
мәніне айналған үлкен бақыт.

Мен педагогикалық салада 25 
жылға жуық еңбек етіп келемін. Ал 
интернаттағы тәрбиешілік қызметімді 
2006 жылдың қаңтар айынан бастап 
атқарып келемін. Осы уақыт ішінде 
балалармен бірге талай белесті 
еңсеріп, талай қуанышқа куә болдым. 
Тәрбиешілік бағыттағы еңбек өтілім 
де 20 жылға жуықтады. Осы жылдар 
мен үшін үлкен мектеп болды.

Интернаттағы тәрбиешінің қызметі 
ерекше. Себебі, біз балалармен 
тек жұмыс уақытында ғана емес, 
олардың күнделікті өмірінің көптеген 
сәттерінде бірге боламыз. Олардың 
қуанышын да, уайымын да бөлісеміз. 
Әр баланың мінезі әртүрлі, өмірлік 
жағдайы да әрқалай. Сондықтан 
әрқайсысына жеке тұлға ретінде 
қарап, оның жүрегіне жол табуға 
тырысу – тәрбиешінің басты 
міндеттерінің бірі.

Тәрбиеші үшін ең маңызды 
қасиеттердің бірі – мейірімділік. 
Кейде балаға көп ақыл айтудың 
қажеті жоқ. Оның жанынан табылып, 
тыңдай білу, жылы сөз айтып, 
қолдау көрсету жеткілікті. Баланың 

ҰЛТ РУХЫ – ҰРПАҚҚА АМАНАТ
Кітап оқу мәдениетін дамыту, 

жас ұрпақтың бойына ұлттық 
құндылықтарды сіңіру және 
зерделі ұлт қалыптастыру – бүгінгі 
күннің маңызды міндеттерінің 
бірі. Осы мақсатта Шұбарши 
ауылдық модельді кітапханасының 
ұйымдастыруымен «Жас оқырман – 
болашақ көшбасшы» атты ойталқы 
және «Ұлт рухы – ұрпаққа аманат» 
атты әдеби-танымдық кеш өткізілді.

Іс-шараның негізгі мақсаты – 
жас ұрпақтың кітап оқуға деген 
қызығушылығын арттыру, оқу 
мәдениетін қалыптастыру, қазақ 
әдебиетінің асыл мұраларын 
насихаттау, ұлттық рух пен 
адамгершілік құндылықтарды 
дәріптеу. Сонымен қатар 
оқушылардың ой-өрісін кеңейтіп, 
көркем әдебиет арқылы олардың 
рухани дүниесін байыту көзделді.

Әдеби-танымдық кешке Саркөл 
жалпы орта мектебінің 9-сынып 
оқушылары қатысып, белсенділік 
танытты. Кездесу барысында қазақ 
әдебиетінің көрнекті өкілі, даңқты 
қолбасшы әрі жазушы Бауыржан 
Момышұлының «Ұшқан ұя» повесі 
мен ұлы жазушы Мұхтар Әуезовтің 
«Абай жолы» роман-эпопеясы 
кеңінен насихатталды.

Бауыржан Момышұлының «Ұшқан 
ұя» шығармасында отбасы тәрбиесі, 
ұлттық салт-дәстүр, үлкенге құрмет, 
кішіге ізет көрсету секілді асыл 
қасиеттер көрініс тапқан. Шығарма 

арқылы оқушылар туған жерге 
деген сүйіспеншіліктің, отбасылық 
тәрбиенің және ұлттық болмысты 
сақтаудың маңызын түсінді. Ал 
Мұхтар Әуезовтің «Абай жолы» 
роман-эпопеясы арқылы қазақ 
халқының тұрмыс-тіршілігі, рухани 
дүниесі мен мәдени мұрасы туралы 
мағлұматтар берілді.

Шара барысында «Ұшқан ұя» 

шығармасына және «Жас оқырман 
– болашақ көшбасшы» тақырыбына 
арналған бейнероликтер көрсетілді. 
Бейнематериалдар оқушылардың 
қызығушылығын арттырып, кітап 
оқу мен көркем әдебиеттің адам 
өміріндегі маңызы туралы ой 
қозғауға мүмкіндік берді. Оқушылар 
өз пікірлерін ортаға салып, білім мен 
кітаптың болашаққа жол ашатын 

ҚАЗАҚТЫҢ ТАБАҚ
 ТАРТУ ДӘСТҮРЛЕРІ

Ғасырлар бойы табиғатпен 
етене өмір сүрген бабаларымыз 
айналадағы дүниені, төрт 
түлік малды жүйелі түрде 
танып-біліп қана қоймай, соған 
негізделген өзіндік қоғамдық 
нормалар мен этнографиялық 
жүйе қалыптастырды. 
Солардың ішіндегі ең басты, 
әрі маңыздыларының бірі – 
дастарқан мәдениеті, ет асу, 
мал сүйектерін анатомиялық 
тұрғыдан ажырату (жілік тану) 
және келген қонақтың жасына, 
беделіне, туыстық қатынасына 
карай сыбаға ұсыну (табақ тарту) 
дәстүрі.

Қазақ ұғымында табақ тарту – 
құрғақ аспаздық шеберлік емес, 
ол – үлкенге құрмет, кішіге ізет 
білдірудің, ағайынның арасын 
біріктірудің, әлеуметтік теңдік пен 
иерархияны сақтаудың айқын 
көрsetкіші. «Ет етке, сорпа бетке» 
дейтін дархан халқымыз үшін 
қонаққа тартылатын табақтың 
әрбір мүшесі өзіндік симболдық 
мәнге ие болған. Жамбас пен 
бас сыйлы ақсақалға, төс күйеу 
балаға, асықты жілік жас балаға, 
ал кәрі жілік оң жақтағы қызға 

тартылмайтын қатал этикалық 
қағидалар текке қалыптаспаған. 
Осы ережелерді бұзу немесе 

мүшелерді теріс орналастыру 
қонақты қорлау, дәстүрге 
құрметсіздік білдіру болып 

есептелген.
Қазақ халқының дәстүрлі 

табақ жасау жүйесінде қонақтың 
жасына, дәрежесіне және 
туыстық орнына қарай табақтар 
қатаң жіктеледі:

БАС ТАБАҚ (Ең жоғары 
сыйлы табақ):

Кімдерге тартылады: Жасы ең 
үлкен ақсақалдарға, ауылдың 
сыйлы ел ағаларына, төрдегі бас 
қонаққа.

Табақтың міндетті мүшелері: 
Малдың басы (қой басы), жамбас, 
ортан жілік, сұбе қабырға (майлы 
қабырға), арқа омыртқа, құйрық-
жамбас, жылқы еті болса – қазы, 
қарта, жал, жая.

Этнографиялық заңдылық: 
Бас табаққа ешқашан жауырын, 
тоқпан жілік немесе кәрі жілік 
сияқты кіші мүшелер басты 

сыбаға ретінде салынмайды.
ҚҰДА ТАБАҚ :
Кімдерге тартылады: Арнайы 

келген құдалар мен құдағиларға.
Табақтың міндетті мүшелері: 

Қойдың басы немесе бас орнына 
жүретін жамбас, ортан жілік, 
тоқпан жілік, сұбе қабырға, 
қазы-қарта. Құдағилар табағына 
арнайы жауырын мен ортан 
жілік, бұғана салынады.

ОРТА ТАБАҚ:
Кімдерге тартылады: 

Ауылдастарға, құрдастарға, іні-
бауырларға.

Табақтың міндетті мүшелері: 
Тоқпан жілік, жауырын, 
қабырғалар, омыртқалар, қазы-
қарта.

Аяқ табақ:
Кімдерге тартылады: 

Шаңырақтың келіндеріне, 
бойжеткен қыздар мен жастарға.

Табақтың міндетті мүшелері: 
Төс, тоқпан жілік, бұғана, бел 
омыртқа, қабырға.

КҮЙЕУ ТАБАҚ:
Кімдерге тартылады: Күйеу 

балаға.
Табақтың міндетті мүшелері: 

Арнайы төс және асықты жілік.

«Жілік тану мен табақ тарту» 
– өткеннің қалдығы емес, ол 
– қазақ халқының бірегейлігін 
сақтайтын, ұрпақты сыйластық 
пен ибалыққа тәрбиелейтін 
рухани қазынасы.

Абекен Айша
Шұбарқұддық 

гимназиясының 8-сынып 
оқушысы.

маңызды құрал екенін атап өтті.
«Жас оқырман – болашақ 

көшбасшы» тақырыбындағы 
ойталқыда кітап оқудың тұлға 
қалыптастырудағы рөлі, білімге 
ұмтылу, өзін-өзі дамыту және ел 
болашағына жауапкершілікпен қарау 
мәселелері сөз болды. Өйткені кітап 
оқитын ұрпақтың ой-өрісі кеңейіп, 
сөздік қоры молаяды, дүниетанымы 
қалыптасып, өмірге деген көзқарасы 
тереңдей түседі.

Осындай танымдық шаралар 
жастарды рухани байлықты 
бағалауға, ата-баба мұрасын 
құрметтеуге және ұлттық әдебиетке 
деген сүйіспеншілігін арттыруға 
ықпал етеді. Кітапхана – білім 
мен тәрбиенің, руханият пен 
мәдениеттің ордасы. Сондықтан жас 
оқырмандарды кітап әлеміне баулу, 
олардың тұрақты оқу дағдысын 
қалыптастыру – кітапхананың басты 
бағыттарының бірі.

Қорыта айтқанда, кітап оқитын 
ұрпақ – елдің ертеңі, ұлттың рухани 
тірегі. Ұлттық құндылықтарды 
ұлықтап, әдеби мұраны ұрпақ 
санасына сіңіру арқылы біз 
білімді, саналы, отаншыл азамат 
тәрбиелеуге үлес қосамыз. «Ұлт 
рухы – ұрпаққа аманат» атты әдеби-
танымдық кеш те осы ізгі мақсатты 
көздеген тағылымды кездесулердің 
бірі болды.

 
Байжұмай Гүлгүл Қайратқызы, 

Шұбарши ауылдық модельді 
кітапханасының  кітапханашысы.           

бойындағы жақсы қасиетті байқап, 
соны дамытуға ықпал ету – үлкен 
нәтиженің бастауы.

Мен өз тәжірибемнен бір нәрсені 
анық түсінгенім, балаға берген 
тәрбиеңнің нәтижесі бірден көріне 
бермейді. Тәрбие – бір күннің 
немесе бір жылдың жұмысы емес. 
Ол күн сайынғы қарым-қатынастан, 
айтқан сөзіңнен, жасаған ісіңмен 
қалыптасады. Тәрбиеші баланың 
бойына адамгершілік, еңбекқорлық, 
жауапкершілік, үлкенді сыйлау, кішіге 
қамқор болу сияқты қасиеттерді 
сіңіруге тырысады.

Интернаттағы әрбір күн түрлі 
оқиғаларға толы. Сабақтан кейінгі 
уақытты тиімді ұйымдастыру, 
балалардың бос уақытын дұрыс 
өткізуіне жағдай жасау, қоғамдық 
жұмыстарға, мәдени және спорттық 
шараларға қатыстыру – мұның бәрі 
тәрбие жұмысының ажырамас бөлігі. 
Әр жетістіктің артында тәрбиешінің 
еңбегі, баланың талпынысы және 
ата-ана мен мектеп ұжымының 
бірлескен жұмысы тұрады.

Тәрбиеші болудың ең үлкен 
сыйы – шәкірттің жетістігін көру. 
Кезінде интернатта тәрбиеленіп, 
өзіңнің алдыңнан өткен баланың 
есейіп, өмірден өз орнын тапқанын 
естігенде жүрегің қуанышқа толады. 

«Сізден алған тәрбиемді әлі күнге 
дейін ұмытпаймын»,- деген бір ауыз 
сөздің өзі көп жылғы еңбегіңнің 
бағаланғанын сезіндіреді.

25 жылдық педагогикалық еңбек 
жолымда талай баланың тағдырына 
куә болдым. Ал интернат тәрбиешісі 
ретінде өткен 20 жылға жуық уақыт 
маған өмірдің үлкен сабағын үйретті. 
Баламен жұмыс істеу арқылы мен де 
өзімді үнемі дамытып, ізденіп, үйреніп 
келемін. Өйткені қоғам өзгерген 
сайын баланың да талабы, ойы, 
қызығушылығы өзгереді. Сондықтан 
тәрбиеші де заман ағымынан қалмай, 
үнемі ізденісте болуы қажет.

Мен үшін тәрбиеші болу – баланың 
қолынан жетелеп, дұрыс жол көрсету, 
қиын сәтінде демеу болу, қуанышына 
ортақтасу. Кейде тәрбиешінің айтқан 
бір сөзі баланың өміріне бағыт беруі 
мүмкін. Сондықтан әрбір сөзімізге, 
әрбір ісімізге жауапкершілікпен 
қарауымыз керек.

Ұстаздық пен тәрбиешілік – жүрек 
қалауымен таңдалатын мамандық. 
Бұл жолда шыдамдылық та, 
қажыр-қайрат та керек. Бірақ оның 
қайтарымы ерекше. Өйткені сен 
елдің ертеңі болатын жас ұрпақтың 
қалыптасуына өз үлесіңді қосасың.

Мен үшін интернаттағы әр бала 
– өз алдына бір әлем. Сол әлемге 

жылулық сыйлау, жақсы қасиеттерін 
дамыту, өмірге сеніммен қарауына 
көмектесу – менің басты мақсатым.

Жылдар өтіп, еңбек жолым 
жалғасып келеді. Осы жылдар 
ішінде бір нәрсеге көзім анық жетті - 
тәрбиеші болу үлкен жауапкершілік 
қана емес, үлкен бақыт. Себебі, бала 
жүрегіне жол тауып, оның жақсы 
адам болып қалыптасуына өзіңнің 
кішкентай болса да үлесіңді қосу – 
кез келген адамға бұйыра бермейтін 
үлкен мәртебе.

Мен осы мамандықты таңдағаныма 
өкінбеймін. Керісінше, әр баланың 
жетістігін көрген сайын, әр 
шәкірттің жылы сөзін естіген сайын, 
тәрбиешілік жолды таңдағаныма 
шүкіршілік етемін.

Тәрбиеші болу – жүрекпен қызмет 
ету. Ал жүрекпен атқарылған 
қызмет – адам өміріндегі ең үлкен 
бақыттардың бірі. 

Қитықова Лайла 
Сақтапбергенқызы

Шұбарқұдық гимназиясы 
интернатының тәрбиешісі

ХАБАРЛАНДЫРУ
«Казахстанская нерудная компания» ЖШС «Қазақстан Республикасы 

Ақтөбе облысы Темір ауданындағы Жарлысай кен орнында шөгінді тау 
жыныстарын: құрылыс құмын өндіруге арналған Тау-кен жұмыстарының 
жоспарына» Қоршаған ортаны қорғау бөлімі, рұқсат етілген 
шығарындылар нормативтерінің жобасы (рұқсат етілген шығарынды 
нормативі), қалдықтарды басқару бағдарламасы, өндірістік экологиялық 
бақылау бағдарламасы, іс-шараларының жоспары жобалары бойынша 
ашық жиналыс түрінде қоғамдық тыңдаулар өткізілетіні туралы 
хабарлайды.

Қоғамдық тыңдаулар 2026 жылғы 18 қарашада сағат 11.00-де Ақтөбе 
облысы, Темір ауданы, Кенесту а.о., Қалмаққырған станциясы, С. 
Бекниязова к-сі, 38, мектеп ғимараты мекенжайында өтеді.

Әсер ету аумағы – Ақтөбе облысы, Темір ауданы, Кенесту а.о., 
Қалмаққырған станциясы.

Кен орнының географиялық координаттары - 49° 14' 52.25» с.е.56° 48' 
26.95» ш.б.

Жобалық құжаттама пакетімен https://ndbecology.gov.kz/, https://www.
gov.kz/memleket/entities/aktobe-zher-paidalanuy?lang=ru сайттарында 
танысуға болады.

Барлық ескертулер және/немесе ұсыныстар қоғамдық тыңдаулар 
өткізілетін күнге дейін 3 жұмыс күнінен кешіктірілмейтін мерзімде 
https://ndbecology.gov.kz/ сайтында, сондай-ақ aktobe.uprrp@yandex.kz 
электрондық мекенжай бойынша қабылданады.

Төтенше жағдай және (немесе) шектеу іс-шаралары, оның ішінде 
карантин, әлеуметтік, табиғи және техногендік сипаттағы төтенше 
жағдайлар енгізілген жағдайда қоғамдық тыңдаулар онлайн-режимде 
өткізіледі. Белсенді сілтеме https://ndbecology.gov.kz/ сайтында және 
ЖАО сайтында ұсынылады https://www.gov.kz/memleket/entities/
aktobe-zher-paidalanuy?lang=ru. 

Онлайн қосылуларға сілтеме:
https://us05web.zoom.us/j/85949445755?pwd=airq20HtLaXg14B4598

Qdv9vc9qv4B.1                 
Конференция идентификаторы: 859 4944 5755. Кіру коды: Ww1Y72.
Қосымша ақпаратты мына мекенжай бойынша алуға болады: 

laura13_88@mail.ru және 87085265393 телефоны.
Жоба бастамашысы: «Казахстанская нерудная компания» ЖШС, БСН 

150840000741, ҚР, Ақтөбе қ., Астана ауданы, Авиатор-2, №89 учаске, 
тел.: 87022866992, e-mail: info@mns.kz.     

Жобаны әзірлеуші: «Pegas oil company» ЖШС, БСН 140840007866, 
ҚР, Ақтөбе қ., Алматы ауданы, Балауса т.а., 704/7 үй, тел.: 87771679393, 
е-mail: marat_bekmukashe@mail.ru.

ОБЪЯВЛЕНИЕ
ТОО «Казахстанская нерудная компания» объявляет о проведении 

общественных слушаний в форме открытого собрания по проектам: 
Раздел охраны окружающей среды, проект нормативов допустимых 
выбросов (НДВ), программа управления отходами, программа 
производственного экологического контроля, план мероприятий 
для «Плана горных работ на добычу осадочных горных пород: 
строительного песка на Жарлысайском месторождении в Темирском 
районе Актюбинской области Республики Казахстан».

Общественные слушания состоятся 18 ноября 2026 года, в 11.00, 
по адресу: Актюбинская область, Темирский район, Кенестуский с.о., 
ст.Калмаккырган, ул.С.Бекниязовой, 38, здание школы.

Территория воздействия - Актюбинская область, Темирский район, 
Кенестуский с.о., ст.Калмаккырган.

Географические координаты месторождения - 49° 14› 52.25» с.ш. 56° 
48› 26.95» в.д.

С пакетом проектной документации можно ознакомиться на сайтах 
https://ndbecology.gov.kz/,  https://www.gov.kz/memleket/entities/
aktobe-zher-paidalanuy?lang=ru.

Все замечания и/или предложения принимаются в срок не позднее 
3 рабочих дней до даты проведения общественных слушаний на сайте 
https://ndbecology.gov.kz/, а также по эл. адресу: aktobe.uprrp@
yandex.kz. 

В случае введения чрезвычайного положения и (или) ограничительных 
мероприятий, в том числе карантина, чрезвычайных ситуаций 
социального, природного и техногенного характера, общественные 
слушания проводятся в онлайн-режиме. Активная ссылка будет 
предоставлена на сайте https://ndbecology.gov.kz/ и на сайте МИО 
https://www.gov.kz/memleket/entities/aktobe-zher-paidalanuy?lang=ru.

Ссылка на онлайн подключения:
https://us05web.zoom.us/j/85949445755?pwd=airq20HtLaXg14B4598

Qdv9vc9qv4B.1            
Идентификатор конференции: 859 4944 5755. Код доступа: Ww1Y72.
Дополнительную информацию можно получить по эл. адресу: 

laura13_88@mail.ru и по телефону: 87085265393.
Инициатор проекта: ТОО «Казахстанская нерудная компания», БИН 

150840000741, РК, г.Актобе, район Астана, Авиатор-2, участок №89, 
тел.: 87022866992, e-mail: info@mns.kz.      

Разработчик проекта: ТОО «Pegas oil company», БИН 140840007866, 
РК, г.Актобе, район Алматы, ж.м. Балауса, дом 704/7, тел.: 87771679393, 
е-mail: marat_bekmukashe@mail.ru.

Нұрпейіс Байғанин атындағы Темір аудандық мәдениет үйінің ұжымы,
 Қайыңды ауылдық клуб үйінің күзетшісі

Избасаров Ержан Иванұлының
мезгілсіз дүниеден өтуіне байланысты отбасы мен туған-туыстарына, 

жақындарына қайғырып көңіл айтады. 

ТИМБИЛДИНГ ӨТТІ
Темір аудандық жастар ресурстық орталығының ұйымдастыруымен 

ауданымыздың еріктілері арасында «Active Volunteers Day» атты тимбилдинг 
өткізілді.

Шараның басты мақсаты — еріктілер арасындағы достық қарым-
қатынасты нығайту, командалық жұмыс дағдыларын дамыту, ұйымшылдық 
пен белсенділікті арттыру, сондай-ақ жастардың еріктілік қызметке деген 
қызығушылығын қолдау.

Тимбилдингке ауданымыздың 6 командасы қатысып, өзара бақ сынады. 
Қатысушылар 6 кезеңнен тұратын қызықты әрі тартысты сайыстарда өздерінің 
шапшаңдығын, тапқырлығын, ұйымшылдығы мен командалық рухын көрсетті.

Жарыс қорытындысы бойынша:
1 орын — Шұбарқұдық мектеп-гимназиясы;
2 орын — «IZGI LIFE» еріктілер тобы, Қызылжар ЖОББМ;
3 орын — «Кереев еріктілері», Ж. Кереев атындағы ЖОББМ.
«Үздік волонтер» номинациясы —Жанглышева Адияға табысталды.
Жеңімпаздар мен барлық қатысушыларды шын жүректен құттықтаймыз! 

Әрдайым белсенді болып, игі істердің басынан табылып, қоғамға пайдасын 
тигізіп жүрген еріктілерімізге алғыс білдіреміз!

Еріктілік — жүрек қалауы, ал бірлік — ортақ жеңістің бастауы!

Аудандық жастар
 ресурстық орталығы


